UNIVERZITET U SARAJEVU - ARHITEKTONSKI FAKULTET
U skladu sa Pravilima studiranja za prvi i drugi ciklus studija, integrisani, specijalistički i stručni studij na Univerzitetu u Sarajevu donosi

UGOVOR
O REALIZACIJI STRUČNE PRAKSE 
na Univerzitetu u Sarajevu-Arhitektonskom fakultetu


Zaključen u ____________________ dana___.___.______godine između ugovornih strana:
1. Univerzitet u Sarajevu - Arhitektonski fakultet, sa sjedištem u Sarajevu, ul. Patriotske lige 30, kojeg prema ovlasti rektora zastupa dekan/esa____________________________ (u daljem tekstu: organizaciona jedinica)
2. Pravni subjekt ___________________________________________________, sa sjedištem u _____________________, ul. _______________________, PIB______________, kojeg zastupa ______________________________________ u svojstvu _______________________________

I Opći propisi
Član 1
(1) Stručna praksa (internship) predstavlja oblik nastave tokom kojeg studenti stiču praktična znanja iz oblasti koja je obuhvaćena studijskim programom kroz učestvovanje u radnom procesu. 
(2) Stručna praksa predstavlja dio nastave kako je to predviđeno i razrađeno nastavnim planom i programom za master studij Univerziteta u Sarajevu-Arhitektonskog fakulteta;
(3) Stručna praksa se uvodi s ciljem dodatnog obrazovanja i osamostaljenja studenata sa aspekta stručnog usmjerenja i upoznavanja sa praktičnim vidom primjene naučenog akademskog znanja u realnom sektoru;
(4) Stručna praksa se organizira u okviru završne godine master studija, prijava u okviru trećeg te realizacija u toku četvrtog semestra na II godini drugog ciklusa. 






II Predmet ugovora/Organizacija stručne prakse
Član 2
Sukladno ugovornim odredbama u nastavku, utvrđuju se međusobne obaveze ugovornih strana za obavljanje stručne prakse studenata Univerziteta u Sarajevu-Arhitektonskog fakulteta. U cilju sticanja praktičnih znanja i vještina koje odgovaraju odabranom smjeru i profilaciji karijere, kao i ispunjenje obaveza za sticanje ECTS kredita potrebnih u procesu dostizanja akademske titule master studija. 
Ovlaštena osoba za komunikaciju i realizaciju stručne prakse od strane organizacione jedinice je koordinator/ica _____________________________;
Ovlaštena osoba za komunikaciju i realizaciju stručne prakse kod pravnog subjekta je supervizor _____________________________________;


III Obaveze organizacione jedinice
Član 3
Organizaciona jedinica se obavezuje da:
(1) ovaj vid aktivnosti uvrsti u plan pokrivenosti nastave;
(2) sukladno planu realizacije nastave na vrijeme obezbjedi studentima aktivnu aplikaciju/prijavu za odabir pravnog subjekta;
(3) informiše studenta o obavezama i odgovornostima u toku izvršavanja stručne prakse;
(4) po izvršenom odabiru studenata za izbor stručne prakse organizaciona jedinica dostavlja spisak pravnom subjektu studenata za tekuću akademsku godinu;
(5) blagovremeno, u toku master studija dostavi  pravnom licu silabus, pravilnik stručne prakse i ugovor na potpis;
(6) pomogne studentu u rješavanju problema i sprovođenju stručne prakse ukoliko se student obrati za pomoć;
(7) mentori zaduženi za pojedinačne studente na kraju finaliziranja stručne prakse dostave potpisane izvještaje koordinatoru za stručnu praksu; 
(8) u slučaju da stručna praksa nije započeta u toku prve dvije sedmice ljetnog semestra, riješi pitanje realizacije ECTS kredita; Student se upućuje na pohađanje izbornih predmeta u istom broju ECTS kredita, ili se angažuje za rada u okviru Instituta za arhitekturu, urbanizam i prostorno planiranje Univerziteta u Sarajevu-Arhitektonskog fakulteta. 
(9) se obavezuje da dostavi pravnom subjektu spisak imena studenata koji su odabrani za reailzaciju stručne prakse u tekućoj akademskoj godini.


IV Obaveze pravnog subjekta
Član 4
Pravni subjekt se obavezuje da:
(1) imenuje supervizora stručne prakse koji će biti kontaktna osoba sa koordinatorom stručne prakse od strane organizacione jedinice;
(2) Prije početka obavljanja stručne prakse potrebno je da se izradi plan rada od strane supervizora kako bi mentor u konačnici mogao usporediti planirane u odnosu na realizirane obaveze.
(3) neće pružiti stručnu praksu studentu, sa kojim su vlasnici i/ili uposlenici na rukovodećim pozicijama u bliskom srodstvu. Bliskim srodnikom se smatraju bračni i vanbračni drug, dijete, majka, otac, te druga lica koja žive u zajedničkom domaćinstvu sa pomenutom osobom;
(4) studentu omogući adekvatan prostor, tehničke i ostale uslove za sticanje praktičnih vještina i znanja;
(5) stručna praksa se obavezno mora obavljati u radnim prostorima pravnog subjekta;
(6) će studentu obezbjediti i adekvatnu zaštitu na radu, odnosno zaštitnu opremu, u skladu sa općim zakonom zaštite na radu kao i internim pravilima i zakonima kojima se utvrđuju mjere zaštite zaposlenika;
(7) će na kraju saradnje potpisati Izvještaj o realizaciji stručne prakse; 
(8) najkasnije u prve dvije sedmice od početka ljetnog semestra omogućiti početak realizacije stručne prakse;
(9) da Izjavu o čuvanju povjerljivih informacija pravnog subjekta dostavi studentu na potpis i precizira načine čuvanja povjerljivih informacija (uključujući znanje i iskustvo, raspored, specifikacije, baza podataka, tehničkih informacija, modela itd), kao i obavezu odgovornosti za eventualnu počinjenu štetu u procesu realizacije stručne prakse. 
(10) će supervizor odgovoriti na eventualni upit mentora vezano za provođenje planiranih aktivnosti stručne prakse.


V Obaveze studenta
Član 5
Student/ica se obavezuje da:
(1) se pridržava svih odredbi iz Pravilnika o stručnoj praksi.
(2) će u toku rada, pri obavljanju stručne prakse, poštovati etiku rada, pravila zaštite na radu, pravila ponašanja u skladu sa Zakonom o javnom redu i miru kao i Zakonom o radu; U slučaju eventualne povrede na radu, organizaciona jedinica, kao i pravni subjekt ne snosi odgovornost.
(3) su dužni potpisati Izjavu o čuvanju povjerljivih informacija pravnog subjekta kao i pristanak na odgovornost za eventualnu počinjenu štetu u toku realizacije stručne prakse.
(4) će se pridržavati i internih pravila određenih od strane pravnog subjekta;
(5) je dužan ispuniti dnevnu satnicu rada (225 radnih sati u toku 15 sedmica ljetnog semestra, ili ekv.) predviđenu nastavnim planom i programom, kao i obaveze koje su mu povjerene od strane ovlaštenog lica pravnog subjekta. Ukoliko navedeno ne bude ispunjeno prema očekivanjima ovlaštenog lica pravnog subjekta ili mentora, student gubi pravo potpisa kao i predviđene ECTS kredite.
(6) će na sedmičnom nivou ispuniti Izvještaj o izvršenim obavezama koji se po završetku stručne prakse prilaže uz Izvještaj o realizaciji stručne prakse. 
(7) će paralelno sa radom kod pravnog subjekta u toku radne sedmice izvršavati obaveze prema mentoru za izradu i finaliziranje završnog master rada;


VI Finansiranje stručne prakse
Član 6
Ugovorne strane su saglasne da realizacija stručne prakse ne zahtjeva financijsku nadoknadu studentu, obzirom da je aktivnost valorizirana unutar nastavnog procesa sa ECTS kreditima.


VII Trajanje i prestanak važenja ugovora
Član 7
Ovaj ugovor stupa na snagu danom potpisivanja od strane ovlaštenih osoba ugovornih strana (pravnog subjekta i organizacione jedinice) i zaključuje se na neodređeno vrijeme, a isti se može jednostrano raskinuti od bilo koje ugovorne strane u roku od 15 dana prije početka ljetnog semestra ili eventualnog sporazumnog obostranog raskida ugovora. 
Član 8
Ugovorne strane će rješavati sporne odnose mirnim putem, međusobnim razgovorom i rješavanjem problema, ali ukoliko to nije moguće za sve eventualne sporove nadležan je sud u Sarajevu. 
 

VIII Izmjene i dopune ugovora
Član 9
Izmjene i dopune ovog ugovora vrše se u formi aneksa, zaključivanjem od strane ovlaštenih predstavnika ugovornih strana. 
IX Završne odredbe
Član 10
Ovaj ugovor je sastavljen u 4 primjerka, po dva za svaku ugovornu stranu. 

